
SYOQILG‘I-ENERGETIKA 

KORXONALARNING MOLIYAVIY 
BARQARORLIGINING ILMIY 

NAZARIY ASOSLARI

Xusanov Qaxramon Nishonovich
PhD, Toshkent Kimiyo xalqaro universiteti tadqiqotchisi

Annotatsiya: Ushbu maqolada milliy iqtisodiyotimizda sanoat korxonalarining moliyaviy barqarorligini ta’minlash yo‘llari-
ning o‘ziga xos xususiyatlari bo‘yicha o‘rganishlar asosidagi muhokama va xulosalar ishlab chiqish ko‘zda tutilgan.

Kalit so‘zlar: sanoat korxonalari, moliyaviy barqarorlik, pul oqimlari, daromadlar, xarajatlar, moliyaviy barqarorlik koeffit-
siyenti.
Abstract: This article provides for the development of discussions and conclusions based on studies of the specifics of 
ways to ensure the financial stability of industrial enterprises in our national economy.

Key words: industrial enterprises, financial stability, cash flows, income, expenses, financial stability coefficient.
Аннотация: Данная статья предусматривает развитие дискуссий и выводов, основанных на исследованиях специ-
фики способов обеспечения финансовой устойчивости промышленных предприятий в нашей национальной эко-
номике.

Ключевые слова: промышленные предприятия, финансовая устойчивость, денежные потоки, доходы, расходы, 
коэффициент финансовой устойчивости.

K I R I S H
Jahon amaliyotida korxona moliyaviy barqarorligini boshqarish tizimining shakllanishi va samarali faoliya-

tini ta’minlash bo‘yicha bir qator tadqiqotlar amalga oshirilgani holda ularda rivojlangan mamlakatlarda bo‘lgani 
kabi rivojlanayotgan mamlakatlarda ham korxona moliyaviy barqarorligini boshqarish tizimining shakllanishi va 
samarali faoliyatini ta’minlashga alohida e’tibor qaratilgan. Bugungi kunda amalga oshirilayotgan tadqiqotlarda 
korxona moliyaviy barqarorligini boshqarish tizimining shakllanishi va samarali faoliyatini ta’minlash bo‘yicha 
uchrayotgan muammolarni o‘rganish hamda ularni hal etishga qaratilgan ilmiy takliflar va amaliy tavsiyalarning 
ishlab chiqilmaganligi mazkur yo‘nalishda chuqur ilmiy tadqiqotlar olib borishni taqozo qilmoqda. Korxonalarda 
investitsion faoliyatni modernizatsiyalash, innovatsion texnologiyalar va ilg‘or xorij tajribalarini joriy etish 
orqali korxona moliyaviy barqarorligini boshqarish tizimining shakllanishi va samarali faoliyatini ta’minlashga 
qaratilgan masalalar tadqiqot ishining dolzarbligini belgilaydi.

O‘zbekiston Respublikasida korxona moliyaviy barqarorligini boshqarish tizimining shakllanishi va sama-
rali faoliyatini ta’minlash masalalarining nazariy, metodologik va amaliy jihatlari maxsus, mustaqil tadqiqot 
obyekti sifatida yetarli darajada o‘rganilmaganligi tanlangan mazkur ilmiy maqola mavzusining dolzarbligini va 
ilmiy-amaliy ahamiyatga ega ekanligini belgilab beradi.

M A V Z U G A  O I D  A D A B I Y O T L A R  T A H L I L I
G.V.Saviskaya “moliyaviy barqarorlik ─ bu xo‘jalik yurituvchi subyektning o‘zgaruvchan ichki va tashqi 

muhit sharoitida faoliyat ko‘rsatishi va rivojlanishi, o‘z aktivlari va passivlari muvozanatini saqlash qobiliyati, bu 
uning doimiy to‘lov qobiliyati va maqbul darajada investitsion jozibadorligi kafolatlanadi” deb ta’kidlaydi [1].

E.A.Akramov ─ moliyaviy mustahkamlik tushunchasi va uning ko‘rsatkichlarini tavsiya etgan, unga ta’sir 
etuvchi omillarni asoslab bergan. Shuningdek, u moliyaviy barqarorlik toifasi korxonaning moliyaviy holatini 
zaruriy bir xil darajada turishi va pasaymasligini ifodalovchi ko‘rsatkich ekanligini ta’kidlaydi [2].

T.S. Malikov ─ xo‘jalik yurituvchi subyektlarning moliyaviy barqarorligini umumiy (avtonomiya koeffitsiyenti, 
qarz kapitalining konsentratsiyalashuvi koeffitsiyenti, qarz va o‘z mablag‘larining nisbati koeffitsiyenti) va nisbiy 

ko‘rsatkichlari (zaxira va xarajatlarning o‘z kapitali bilan ta’minlanganlik koeffitsiyenti, moliyaviy mustaqillik koef-
fitsiyenti, o‘z kapitalining manyovrchilik koeffitsiyenti) ifodalaydi [3].

M.Q.Pardayev va B.I.Isroilov ─ moliyaviy barqarorlikni korxona o‘z mablag‘lari va barcha mablag‘larning 
nisbatini ilgari surpadi [4].

V.R.Bank korxonaning moliyaviy barqarorligi ─ bu maqbul xavf sharoitida uzluksiz ishlash, yetarli renta-
bellik va majburiyatlarni o‘z vaqtida to‘lash qobiliyatini ta’minlaydigan moliyaviy resurslar, ularni taqsimlash va 
ishlatish holatini ifodalaydi [5].

A.D.Sheremet ─ moliyaviy barqarorlik qoniqarli balans tuzilishi bilan tavsiflanadi va iqtisodiy faoliyatning 
moliyaviy natijalarini aks ettiradi [6].

G.N. Ronova, S.E. Popova, V.L.Slepunin -korxonaning o‘z kapitali hisobidan rivojlanishini ta’minlaydigan, 
to‘lov qobiliyati va kreditga layoqatliligi saqlanib qolgan holda, tadbirkorlik tavakkalchiligi minimal darajaga yeta-
digan moliyaviy resurslarning holati tushuniladi [7].

I.A.Pavlova fikricha, korxona moliyaviy barqarorligining mohiyati “uning shunday moliyaviy holatidirki, unda 
korxonaning xo‘jalik faoliyati uning barcha majburiyatlarini ta’minlashga imkon beradi” [8].

I.N. Omelchenko i Ye.V. Borisovalar fikricha, “ moliyaviy barqarorlik -doimiy tarzda bozor kon’yunkturasi 
o‘zgarib borishi sharoitida korxonaning o‘z moliyaviy stabilligini saqlab qolish qobiliyatidir” [9].

E.V. Isayeva qarashicha, “korxona moliyaviy barqarorligi – bu moliyaviy holatning ilgarigidan ko‘ra yaxshi-
langan holatdagi o‘sib borishidir [10].

O.R.Krivitskaya fikricha, “moliyaviy barqarorlik korxona kelgusi rivoji uchun ahamiyatli bo‘lgan iqtisodiy 
mustaqillikning garovi bo‘lmish yetarli darajadagi foyda hajmining mavjudligidir [11].

L.T.Gilyarovskaya i A.A. Vexorevalar ta’kidlashicha, “korxona moliyaviy barqarorligi tushunchasi uning 
shunday holatidirki, bunda mavjud resurslarni taqsimlash va ulardan foydalanish jarayonida nafaqat to‘lovga 
layoqatlilik ta’minlanadi, balki shu bilan birga foyda va kapitalning o‘sishiga erishish maqsadidagi rivojlanishga 
ham erishiladi” [12].

Ivasenko-moliyaviy barqarorlik – bu korxona faoliyatining eng muhim ko‘rsatkichi bo‘lib, u o‘z mablag‘lari 
hisobidan rivojlanish qobiliyati bilan tavsiflanadi, shu bilan birga to‘lov qobiliyati va kreditga layoqatliligini maqbul 
xavf darajasida saqlab qoladi [13].

Moliyaviy barqarorlik – bu moliyaviy tizimning, ya’ni moliya muassasalari, bozorlar va bozor infratuzilma-
larining ehtimoliy shoklar va nomutanosibliklarga bardosh bera olishi, shu bilan birga moliyaviy vositachilik 
funksiyalarini bajara olmaslik ehtimolini pasaytirish qobiliyatidir. Moliyaviy barqarorlik maqsadi alohida moliya 
muassasasi emas, balki butun moliya tizimi barqarorligini ta’minlashdan iborat. Moliyaviy barqarorlik iqtisodi-
yotning barqaror rivojlanish asosi hisoblanadi [14].

O‘tkazilgan tadqiqotlarimiz natijasida, biz moliyaviy barqarorlik tushunchasiga quyidagicha ta’rif berishni 
maqsadga muvofiq deb topdik. “Moliyaviy barqarorlik – bu korxonalarning umumiy barqarorligining tarkibiy 
qismi, pul mablag‘lari balansi, faoliyatini amalga oshirishdagi barcha resurslarning mavjudligi, shu jumladan, 
o‘z va qarz mablag‘larini samarali nazorat qilishi, faoliyatini uzliksizligini ta’minlashdir.

Ushbu iqtisodchi olimlarning ilmiy ishlarida respublikamizda investitsiya faoliyatini rivojlantirishning ilmiy- 
nazariy va metodologik asoslarini takomillashtirishning ayrim jihatlari yoritilgan. Bularning barchasi milliy iqtisodi-
yotning investitsiya loyihalarini moliyalashtirish manbalari va usullariga ta’sir etuvchi omillar asosida rivojlanish 
yo‘llarini tadqiq etish va ularni moliyaviy ta’minlashning ilmiy-nazariy va metodologik asoslarini takomillashtirish 
bo‘yicha chuqur tadqiqotlarni amalga oshirishni, bularni mamlakatimiz amaliyotiga tatbiq qilib investitsiya loyi-
halarini moliyalashtirish manbalari va usullarini shakllantirish jarayonlarini jadallashtirish lozimligini talab qiladi.

T A D Q I Q O T  M E T O D O L O G I YA S I
Ushbu maqolada milliy iqtisodiyotimizda sanoat korxonalarining moliyaviy barqarorligini ta’minlash yo‘lla-

rining nazariy jihatlariga bag‘ishlangan ilmiy asarlari o‘rganilgan. Tadqiqot metodologiyasi sifatida adabi-
yotlarning qiyosiy tahlili va farazni asoslash usullaridan foydalanilgan.

T A H L I L  V A  N A T I J A L A R
Davlat korxonalarining moliyaviy barqarorligi muhim ahamiyatga ega bolib, moliyaviy holati barqaror 

bo‘lgan davlat korxonasi soliqlar va dividendlarni o‘z vaqtida to‘lashi, majburiyatlarni doimiy bajarishi va kredit 
to‘lovlari uchun kafolatlar, manfaatdor tomonlar uchun ular istagan nafliliklarning o‘z vaqtida ta’minlanishini 
hamda faoliyatini kengaytirishda investorlarni jalb qilishda muhim ahamiyatga egadir.

Bunda davlat korxonalari uchun moliyaviy barqarorlikka ta’sir qiluvchi bir qator omillar mavjud.

1-rasm: Davlat korxonalarining moliyaviy barqarorligiga ta’sir qiluvchi omillar

Bundan tashqari, yana bir qator omillarni sanab o‘tish mumkin:

● korxonalarning katta majburiyatlarga ega bo‘lishi;

● qonunlar ijrosining ta’minlanishi va investorlarning huquqlarini himoya qilish bo‘yicha huquqiy tizimlarning 
rivojlanmaganligi;

● fiskal va monetar tizimlarning inqirozi sabab bo‘lishi mumkin.

Davlat korxonalari ─ davlat tomonidan qisman yoki to‘liq egalik qilinadigan va boshqariladigan, asosiy vazi-
fasi davlatning ijtimoiy-iqtisodiy siyosatini amalga oshirish, moliyaviy faoliyati taklif qilayotgan tovar va xizmatlari 
sotish hamda yuqori daromad olishni maqsad qilmagan tijorat tashkilotidir. Davlat ulushi mavjud korxonalarning 
bosh menejerlari yoki direktorlari belgilangan tartiblarga asosan hukumat tomonidan tayinlanadi.

Hukumat xalq manfaatlarini ko‘zlab iqtisodiy maqsadlarini amalga oshirishda davlat korxonalaridan foyda-
lanadi. Bunda asosiy masalalar sifatida qo‘yidagilarni aytib o‘tish lozim:

■ Rivojlanayotgan davlatlarning iqtisodiyotini tartibga solishda;

■ Davlat o‘z fimksiya va vazifalarini amalga oshirishda;

■ Xususiy sektor tomonidan foydasiz deb hisoblangan sohalar va hududlarni rivojlantirish maqsadida;

■ Davlat proteksionizm siyosatini amalga oshirayotganda yoki o‘zining korxonalarini xorijiy korxonalar 
bilan raqobatlasha olishini ta’minlashda va transmilliy korporatsiyalarga aylantirishni rejalashtirilganda;

■ Davlatning muhim tarmoqlarini nazoratda ushlab turish maqsadlarida tashkil etilishi mumkin.

X U L O S A  V A  T A K L I F L A R
Davlat ulushi mavjud korxonalarning moliyaviy barqarorligini taxminlash yo‘nalishlari borasidagi quyidagi 

xulosalarni shakllantirishga muvaffaq bo‘lindi:
Davlat korxonasi bu – davlat tomonidan qisman yoki to‘liq egalik qilinadigan va boshqariladigan, asosiy 

maqsadi davlat siyosatini amalga oshiruvchi, moliyaviy faoliyatini taklif qilayotgan tovar va xizmatlari hisobidan 
tashkil etadigan, yuqori daromad olishni maqsad qilmagan tijorat tashkilotidir. Davlat ulushi mavjud korxo-
nalarning bosh menejerlari yoki direktorlari belgilangan tartiblarga asosan hukumat tomonidan tayinlanadi.

Davlat ulushi mavjud korxonalarning moliyaviy barqarorligi ─ davlat ulushiga ega korxonalarning o‘z va 
qarz mablag‘larini maqsadli boshqarishi hamda mavjud majburiyatlarini o‘z vaqtida amalga oshirishi, shu bilan 
birga, barqaror o‘sish ko‘rsatkichlarini aks ettirishini tushunish mumkin.

Bunda davlat korxonalarning moliyaviy holati baholanishi ko‘rsatib o‘tilgan. Bunda davlat korxonalari:

● moliyaviy barqaror;

● moliyaviy inqiroz oldida

● hamda moliyaviy inqiroz yoki bankrotlik holatida deb ajratish mumkin.

Barcha davlatlarda davlat korxonalarning saqlab qolinishi bo‘yicha sabablar bir xilligicha qolmoqda. 
Bundan ko‘zlangan asosiy maqsadlar:

● iqtisodiy rivojlanib kelayotgan davlatlarning iqtisodiy munosabatlarni tartibga solish;

● aholiga arzon va sifatli xizmatlari ta’minlash hamda boshqa ijtimoiy maqsadlar uchun;

● kam rivojlangan yoki xususiy sektor jalb qilish qiyin bo‘lgan hududlarni iqtisodiy qo‘llab quvvatlash va 
rivojlantirish.

Davlat korxonalarining moliyaviy barqarorligini ta’minlashda ta’sir qiluvchi omillar tahlili amalga oshiril-
ganda birinchi navbatda, davlat korxonasining asosiy faoliyat maqsadlari, vazifalari o‘rganilishi talab qilinadi. 
Bu orqali ushbu davlat korxonasining davlat siyosati va tijorat maqsadlarining muvofiqlashtirilganligi hamda 
boshqaruvda ushbu muvofiqliklarning ta’minlanishi nazarda tutilishi lozim. Davlat korxonalarining moliyaviy 
barqaror ligini ta’minlashda boshqaruvning tegishli modellaridan foydalanish talab etiladi. Bunda davlat korxo-
nalarining belgilan maqsad va vazifalari muvofiqlashtirish imkoniyatlari beriladi.

